Cari penyelesalan lebih adil — Johari

® Ahli Parlimen
Titiwangsa gesa
DBKL tangguh
projek besar jalan

® Belanasib sembilan
penjaja Desa Pandan

Oleh MOHD. FAHMI ISMAIL

KUALA LUMPUR - Ahli Parli-
men Titiwangsa, Datuk Seri Joha-
ri Abdul Ghani menggesa Dewan
Bandaraya Kuala Lumpur (DBKL)
menangguhkan sementara pro-
jek pembesaran jalan di kawasan
Desa Pandan, di sini bagi mencari
penyelesaian yang lebih adil ke-
pada para penjaja yang terlibat.

Menurutnya, sebanyak sem-
bilan gerai yang telah beroperasi
lebih 10 tahun di kawasan ber-
kenaan bakal dirobohkan susu-
lan pelaksanaan projek pembe-
saran jalan oleh DBKL.

Namun, Johari mempersoal-
kan rasional tindakan tersebut
memandangkan jalan terlibat
hanya merupakan inner road dan
bukan laluan utama.

“Saya turun padang dan
berbincang dengan penduduk
serta penjaja. Ramai tidak ber-
setuju kerana ini bukan jalan uta-
ma, hanya laluan kecil yang tidak
wajar dijadikan jalan besar.

“Di hadapan jalan ini pula ada

JOHARI (tengah) ketika meninjau lokasi gerai peniaga yang bakal dirobohkan di Desa Pandan, Kuala Lumpur
semalam. - M. FIRDAUS M. JOHARI

60 lagi gerai yang tidak disentuh,
jadi apakah logiknya melebarkan
jalan di sini?” katanya ketika dite-
mui selepas mengadakan perte-
muan bersama peniaga dan pen-
duduk berhubung isu cadangan
perobohan beberapa unit gerai
di Blok E 16, Jalan 2/76, Desa Pan-
dan, di sini semalam.

Ujar beliau, kontraktor bagi
projek tersebut telah dilantik se-
belum sebarang sesi libat urus
bersama pihak berkepentingan,
termasuk dirinya selaku Ahli Par-
limen kawasan.

“Saya tidak dimaklumkan se-
cara rasmi. Mereka hanya datang
dan terus hantar 56 anggota un-
tuk kerja meroboh. Ini tindakan
vang tidak berperikemanusiaan
kerana peniaga dihalau tanpa
notis munasabah. Lesen mereka
juga tidak diperbaharui tanpa
penjelasan kukuh,” tegasnya.

Beliau yang juga Naib Presiden
UMNO berkata, laluan berkenaan
tidak sesual untuk dilalui lori
besar dan treler kerana struktur
asasnya seperti longkang dan
jambatan tidak dibina mengikut

spesifikasi jalan utama.

“Saya ada bukti lori sangkut
sewaktu cuba masuk ke jalan ini.
Nasib baik tiada nyawa terkor-
ban. Kalau betul mahu pemba-
ngunan, biarlah pembangunan
itu membawa manfaat bersama.

“Jangan ulang kesilapan se-
perti di Sungai Baru apabila pro-
jek terbengkalai bertahun-tahun
kerana gagal berunding dengan
penduduk,” katanya.

Beliau akan menghantar su-
rat rasmi kepada DBKL dan ber-
jumpa dengan Menteri di Jabatan

Perdana Menteri (Wilayah Perse-
kutuan), Datuk Seri Dr. Zaliha
Mustafa bagi memohon semakan
semula projek tersebut.

“Kerajaan Perpaduan harus
menunjukkan teladan dengan
mengutamakan rundingan dan
keadilan sosial, bukan hanya me-
majukan bandar tanpa memper-
timbangkan nasib rakyat kecil.

“Saya sokong pembangunan,
tapi jangan sampai menyusah-
kan rakyat. Kita perlu menang-
menang. Bukan roboh Kkedai
orang dan biarkan mereka hilang
punca pendapatan tanpa penye-
lesaian,” katanya.

Dalam perkembangan sama,
Dr. Zaliha berkata, sesi libat urus
pihaknya bersama sembilan
peniaga terbabit akan diadakan
dalam masa terdekat bagi mem-
bincangkan penempatan semula
mereka vang terkesan akibat ker-
ja naik taraf di kawasan itu.

“Insya-Allah, dalam bulan ini
kita akan bertemu lagi dengan
mereka untuk berbincang me-
ngenai lokasi penempatan ba-
haru. Sebahagian peniaga telah
bersetuju, namun terdapat juga
yang masih belum setuju.

“Sesi libat urus seterusnya
ini amat penting bagi mencapai
persetujuan bersama dan mem-
percepatkan pelaksanaan pro-
jek pelebaran jalan vang sangat+
penting untuk kemudahan orang
ramai,” tambahnya.



